
Ort:

Zeit:

Personen:

Schweizerdorf. 1. und 4. Aki: Schifflande

2. Akt: Platz vor einem Gast-
haus

3. Akt: Wohnstube.

Gegenwart. Der dritte und vierte Akt spielen
acht Tage nach den beiden ersten.

Zumbrunn, Schiffahrtsangestellter
Susi, seine Tochter
Indergand, Feriengast

Schiiepp, Prasident der Dampfschiffahrtsge-

sellschaft
Batzi, Wirt

seine Frau

Seppi Ambihl Matrose

Turi Walser, Koch

ein weiterer Matrose, Schiffpassagiere,
Volk, Kinder.

1. AKT.

Biihnenbild.

Dampfschiffanlegestelle, sogenannte «Landte» in einem Dorf.
Freier Platz, nach links, gegen das Dorf zu, offen. Rechts aus-
sen liegt, im Biihnenbild unsichtbar, der See. Er ist durch eine
Ufermauer angedeutet, die sich von der Rampe bis zum Biithnen-
hintergrund zieht. Auf dieser Mauer ist ein Eisen- oder Holzge-
lander angebracht. Sie beginnt erst in der Bithnenmitte; die
Vorderbiithne rechts ist also als Anlegestelle gedacht.

Den Bithnenhintergrund nimmt eine hélzerne Wartehalle ein,
wie sie bei kleinen Dampfschiffstationen etwa zu sehen ist.
Ganz primitiver Bau, nach vorne auf der ganzen Breite offen.
In ihrem Innern ist eine Bank fiir das Publikum angebracht. An
den Innenwinden kleben einige Fahrpldne. Rechts aussen an
dieser Wartehalle, also auf der Seeseite, ist ungeféhr auf zwei
Meter Hohe eine grosse griine Laterne angebracht.

Zwischen der Wartehalle und der Quaimauer ist ein Durchgang
von ungefahr einem Meter Breite, er markiert den Fussweg, den
man sich hinter der Biihne dem See entlang zu denken hat.

In der Bithnenmitte befindet sich ein Laufsteg (Laufbriicke),
wie er zum Einsteigen in die Schiffe bendtigt wird. Er lauft auf
einer Rolle oder zwei niederen Réadern, und zwar sind diese
nicht ganz in der Mitte des Steges angebracht. Die Laufbriicke
weist also gewissermassen einen ldngern und einen kiirzern
«Hebelarm» auf. Der lingere Teil dieses «Hebelarms» ruht
links auf dem Boden, wahrend der kiirzere, gegen den See zu,
in die Luft ragt (damit dieses Ende auf das Schiff, das héher
liegt als die Quajimauer, gezogen werden kann). Die Laufbriicke
soll zwei Holz- oder Eisengeldnder aufweisen und ziemlich
massiv gebaut sein.

Auf der Hinterbiihne, ungeféhr zwei Meter links des Geléanders
ein dicker Pflock, iiber den die Schlaufe des Schiffstaus oder
Drahtseils gelegt werden kann. Alles in allem: méglichste Echt-
heit in der Milieuschilderung.

Es ist Herbst. Hie und da fillt ein welkes Blatt auf die Bihne.



1. Auftriti: Zumbrunn, einige Reisende.

In oder vor der Wartehalle sitzen oder stehen ein paar Rei-
~sende, Midnner, Frauen und Kinder. Eine Schiffsirene ertont.

1. Frau (steht auf, macht sich zum Einsteigen bereit): Aendt-
lige chunnt es!
Knabe: Du, Vatti, isch das lises Schiff?

1. Mann: Ja, das isch ises.

Knabe: A was gsehsch du das, Vatti?

1. Mann: Es steit uf em Fahrplan.

Knabe: Gaill, mit dim cha me nid untergah?

1. Mann: Chasch dénke!

Knabe: Du, Vatti, was choschtet es settigs Schiff?

2. Mann: Er isch gwunderig, Eue Chlyne.

Knabe: Was choschtet es settigs Schiff, Vatti?

1. Mann: Sibehunderttuusig Franke.

Knabe: Aiiil

1. Frau (abseits zu einer andern): Wie chunnt d& uf sibe-
hunderttuusig Franke?

2. Frau: Dass der Bueb ufhort frage!

"Knabe: Aber gall, Vatti, es rachts Schiff choschtet no viel
meh?
1. Mann: Isch das kes rachts Schiff?

Knabe: I meine drum es Meerschiff.

1. Mann: Ja ja, das choscht no viel meh.
Knabe: Wieviel 6ppe?

2. Mann: Foif Millione.

Knabe: Isch das wahr, Vatti?

1. Mann: Allwag scho! Aber jetz muesch Platz mache; lueq
da chunnt der Ma wo ds Dampfschiff mit eme Seili fuet
abinde. D& hets nit gém, wenn ihm so chlyn Bueben im
Wig sy. (Er geht mit dem Knaben auf die Seite )

1. Frau: Ja, settig gheit er i ds Wasser

Knabe (schaut sie ungldubig an, dann): Das glouben i nid . . .
Dihr weit mi altge.

Zumbrunn (von links. 60 Jahre alt, grau, vierschrétiger
Mann, heruntergekommen aussehend und schlecht geklei-
det. Offensichtlicher Trinker. Trdgt eine alte Dienstmitze
auf dem Kopf): Zriiggtritte! (Die Leute weichen zurtick.)
Platz mache! (Die Reisenden begeben sich in den Hinter-
grund. Zumbrunn steht wartend beim Pflock, um das Draht-
seil aufzufangen.)

Knabe: Gill, Vatti, der Dampfschiffseilabinder gheit mi nid
i ds Wasser!

1. Mann': Ach, dumms Ziiig!
Knabe (schneidet der 1. Frau eine Grimasse): Aetsch!
1. Frau: Wowohl, du wirisch nid der erscht.

Zumbrunn (geht Iangsam auf die Frau zu): Dass ig e Stiffel
bi, miiesst er o no grad verzelle!

2. Mann (ruft): Achtung — ds Seili!

Zumbrunn (dreht sich nach der Seeseite um. Ein dickes
Tau oder ein Drahtseil kommt geflogen; er fdngt es auf
oder hebt es vom Boden auf, stiilpt die Schlaufe tiber den
Pflock. Das Seil strafft sich. Hernach geht er zum Laufsteg,
schiebt ihn so weit nach rechts hinaus, dass er ungefdhr
zu zwei Drittel Linge auf der Biihne noch sichtbar ist. Un-
sichtbare Hdnde von rechts hinter den Kulissen heben den
Steg noch etwa 20 cm, so dass man den Eindruck hat, sein
rechtes Ende liege nun auf dem Schiffsverdeck. Die Rei-
senden drdngen sich herzu): Zersch la usstyge! Zriigg-
tratte!

(Die Leute warten. Von rechts lber den Steg kommen an-
dere Reisende und gehen ab nach links. Als letzter kommt
Schiiepp, der wartend auf der Bithne stehen bleibt.)

Zumbrunn: Ystyge!
(Die Reisenden gehen iiber den Laufsteg nach rechts ab,
als letzte der 1. Mann und der Knabe.)

Knabe (im Abgehen): Du, Vatti, muess me das Chemi uf em

Schiff o ruesse? Ség, muess me das o ruesse . . . 2




2 Auftritt: Zumbrunn, Schiepp.

Zumbrunn (zieht den Laufsteg wieder nach links zurdck.
Dann I6st er das Seil vom Pflock und wirft es in hohem
Schwunge nach rechts hinaus. Die Schiffsirene ertént.)

Schiiepp: Zumbrunn!

Zumbrunn: Was isch scho wider?

Schiiepp: I muess 6ppis mit ech rede.

Zumbrunn: Fir was? Das macht mi ntt brever.

Schiepp: Mir géh hurti zdmen i d'Linden tibere.

Zumbrunn: I ziche Minute muess i ds nachschte Schiff
abfertige.

Schiiepp: Eui Tochter soll fiir nech yspringe.

Zumbrunn: Das isch nid ibri Sach.

Schitepp: Tiet nid derglyche! Eui Tochter het da scho meh
Dampfschiff abunde weder d&, wo derflr agstellt isch.
Zumbrunn (schweigt, wendet sich gegen den See, starrt

eine Weile hinaus — dann, ohne sich umzudrehen): Es
néblet ‘wider.
Schiepp: Das isch niit Apartigs im Herbscht.

Zumbrunn: Wie sdlbmal

Schiepp: Zumbrunn! Wieso féht er geng ume voO dédm al
Es isch lingschte Gras gwachsen iber die Gschicht — ds
ganz Dorf git sich die gréscht Mileih nimme dervo z'rede
— u Dihr riiehret se geng ume friisch uf!

Zumbrunn: Mi bruucht vo re Sach niit z'reden u cha glych
a se déanke.

Schiepp: Was Euch passiert isch, das isch scho bal nimme

wahr. ’
Zumbrunn (wendet sich nach ihm um): Fur mi isch alls
z&me no wie geschter. Es het gnédblet . . . wie jetz . ..

Schiiepp: Ja — i Euem Chopf!
Zumbrunn: Alls isch eim verschwumme vor den Auge
Schiiepp: Gloub der Tiiifel, we me chatzvollen isch

Zumbrunn: Néabel het es ghal

?

Schiiepp: Das sadget er jetz scho zdche Jahr lang — sit
dam bése Tag. U derby cha jederma bezlige, dass ds Wit-
ter klar isch gsy.

Zumbrunn: Mi het mi nid als Kapitdin wolle. Es het en
andere zueche miiesse — e noblere. U du het me bloss druf
gwartet, bis mir das Ungfell passiert isch un ig uf d& Grien-
bank ufgfahre bi.

Schiiepp: So lueget Dihr's a — statt einisch yz'gseh, dass
isi Schiffahrtsgsellschaft kei Stiiirma cha bruuche wo
treicht.

Zumbrunn: Die andere treichen o.

Schitepp: Aber nid derewdg, dass sie nimme wiisse wo sie
diirefahre,
Zumbrunn: Es het Nébel gha . . .

Schiiepp: Aech — geng die glychi Litanei!

3. Auftritt: Vorige, Batzi, Reisende.

(Eine Frau von links, setzt sich auf die Bank in der Warte-
halle.)

Zumbrunn: Es isch mer Urdcht gscheh.

Schiepp: Weit Dihr ewig nie begryffe, was Dihr i Euer
Volli innen agstellt heit?

Batzi (von links, bleibt wartend auf der Biihne stehen.)

Zumbrunn: I wir a der Reihe gsy nache z'riitschen als
Kapitan.

Schiiepp: Mir rede ndbenand verby. Riiefet jetz Eui Tochter.

Zumbrunn: Aber mi het mi nid wblle.

Schiiepp: En andere wér zum Tiiiifel gjagt worde wenn
ihm die Gschicht passiert wér. Euch het me bhalten u wy-
ter beschéftiget.

Zumbrunn (bitter):: Als Dampfschiffseilabinder!
Schiiepp: Héatt men ech sdlle la verhungere?

Zumbrunn: Ds Gpétt vom ganze Dorf bin i worde . . .

Bétzi: Pah — dummi Ybildig!

Schiiepp: I meines o! U jetz reichet Fui lochter; i foif
Minute erwarten ech im Lindestubli
(Zumbrunn will etwas sagen, zuckt aber nur die Schultern

und geht ab nach links.)

4. Auftritt: Schiepp, Batzi, Reisende.

Batzi: Allem a het er sy Rolle garn.

Schiepp: Was fiir ne Rolle?

Bitzi: Die vo der verfolgeten Uschuld . . . Wowohl, us dam
hatts e schone Kapitdn gah!

Schiepp: Won er no nid so versoffen isch gsy, het er kei
schlachteri Figur gmacht weder die andere.

Batzi: Es sott halt eine wiisse wenn er gnue het.

Schiepp: U wenn ers nid sélber merkt, sott ihm der Linde-
wirt niit meh gah.

B&tzi: Herr Schiiepp! . . .

Schiiepp: Scho racht! Dihr spilet o kei Glanzrollen i dém
Eliands-Roman, Herr Batzi.

Batzi: Wenn ig ihm niit meh g&h hdatt, war er in en anderi
Wirtschaft oder hitt daheime gschnapset.

Schii epp: We Dihr ihm niit meh gédh héttet, wir nech so
u soviel Profit verlore gange.
(Weitere Reisende von links; man hért eine Schiffsirene.)

Batzi: Mi muess ddnk o glébt ha, oder?

Schiiepp: Das seit en jedere — u luegt sich eso um d'Ver-
antwortig ume z'driicke. D& Ma wér gsy z'rette, wenn ihm
all Liit hatte wolle halfe. Er hatt bi {is nid ewig miesse
Dampfschiff abinde. Hiitt isch er froh, dass er no das darf.

Batzi: Hingerdry isch guet z'redel — Wieso goht er jetz
salber mit ihm i d"Wirtschaft?

Schiiepp: Er muess dert nid um jede Prys gschnapset ha.
(Ab nach links.)

5. Auftritt: Béatzi, die Reisenden, dann Susi.

Batzi (hinter Schilepp drein brummend): Ah pah!

g

3. Mann: Isch das nid der Presididnt gsy vo der Dampfischiff-
gsellschaft?

Batzi: Wohl, der Herr Schiepp.

3. Mann: Was suecht d& da bi us?

Batzi: Vilicht wott er is e ndbleri Schiffstation la boue.

3. Frau: Oder vilicht weiss er, dass mir morn Chilbi hei, u
da het er z'rachter Zyt wolle cho.

3. Mann: Di het wahrschynlich i sym Betrieb inne Chilbis
gnue.
(Susi von links, 30-jdhrig, ernst, schlicht gekleidet.)

Batzi: Hei sie enand gfunde?
Susi: Ja.
Batzi: Morn isch Chilbitanz. Heit ers o scho verno?

Susi: Sie isch fir settigi wo wei mitmache.

3. Mann: U die andere verpasse's e Ma ufz'gable.

Susi: Cha men e Ma numen uf em Tanzbode finde?

3. Frau (kopischiittelnd): U so 6ppis isch i de beschte Jahre!

Susi: Zrliggtrdtte, syt so guet!
(Ein Seil kommt geflogen, von rechts her. Sie fdngt es aiud,
legt die Schlaufe iiber den Pflock, das Seil strafft sich. Dann
schiebt sie, wie vorhin Zumbrunn, den Lauisteg nach rechts.
Drei oder vier Reisende von rechts, unter ihnen Indergand
mit einem grésseren Koffer.)

6. Auftritt:

Susi, Indergand, Ambiihl, ein weiterer Matrose.

(Wdhrend die tbrigen Reisenden nach links abgehen, bleibt
Indergand stehen, stellt seinen Koffer in die Wartehalle,
schaut sich um. Ca. 45-jdhriger, leicht angegrauter Mann.
Batzi und die Gibrigen Reisenden steigen nun ein. Nachher
kommen Ambiihl und ein weiterer Matrose Uber die Lauf-
briicke von rechts, schleppen einen {iberdeckten Metzger-

korb mit sich und stellen ihn auf die linke Biihnenseite.)
Ambiihl: I ha de morn frei, Susi.

Susi: Isch racht.

Ambiihl: Hesch de o chly Zyt fiir mi?

Susi: Vilicht.
(Ambiih] mit dem Matrosen liber den Laufsteg ab. Sie kom-
men gleich mit einem zweiten Korb zurtick, stellen ihn ne-
ben den ersten.) :

Ambiihl: Am drii vor der Linden usse — gall?
Susi: We's der Freud macht . . .
Ambihl: Es gilt!
(Mit dem Matrosen ab iiber den Lauifsteg. Susi zieht den

Steg zuriick, 16st das Seil vom Pflock und wirft es nach
rechts hinaus. Die Schiffsirene ertént.)

7. Auftritt: Susi, Indergand, dann Frau Bétzi.

Indergand: Excusez, Frdulein . ..
Susi: Ja?
Indergand: Gits da i der Noo6chi e Gaschthof?

Susi (deuiet nach links): Grad da vis a vis vom Ldndtiplatz
— d'Linde. ¢

Indergand: Dihr wiisset nid par hasard, gob sie no freii
Zimmer hei?

Susi: Nei, das chan i leider nid séage.

Indergand: Darf ig &cht en Augeblick my Gufere da la
stah? '

Susi: I muess sowieso warte bis die Chorb greicht warde.
Indergand: I mache nid lang.
Susi: Dihr syt fromd da?

Indergand: E Blatz wyt scho . .. I chume my Muetter
cho bsueche ’

Susi: U fraget nach eme Gaschthof?
Indergand: I cha nid uf em Friedhof tibernachte.

Susi: Ach ... Nit fir unguet.
(Frau Bdizi von links.)

Indergand: Dihr miesst etschuldige. I ha's chly dumm
gseit.

Frau B. (ruft nach links hinaus): Turi! Chometz jetz aendt-
lige!
Indergand: My Gufere reichen i sofort. (Ab nach links.)

Susi (mit einem Blick auf die Kérbe): Dihr weit morn allem
a viel Bratwiirscht iibertue, Frou Batzi?

Frau B.: E Bratwurscht un e halbe Liter mache vielne Lite
die ganzi Chilbi us.

Susi: Oder iiberhoupt der ganz Lébesinhalt.

Frau B.: Was isch das vori fiir ne Herr gsy?

Susi: Ach ja — dé& suecht es Zimmer bi Euch.

FrauB.: I gloubé, eis heigi mer juscht no frei.

Susi: 36l nech hilfe die Chorb idbere trage?

Frau B.: Fiir das han ig em Turi griieft. Das isch kei Arbeit
fiir Buch.

Susi: Machen i so ne wehlydigi Gattig?

Frau B.: Es isch iiberhoupt e Schand, es Meitschi az'stelle
fiir d'Dampfschiff az'binde.

Susi: Wige dim darf me keis Gheie mache. Isch si nid der-

wdért.
Frau B.: Aber Euem Vater verzellen i de no 6ppis.
Susi: Das tit a der Sach niit dndere. Bis jetz het mer die Ar-
beit no nie gschadt. '

Frau B.: Hinter em Schnapsglas hocke, jawohle — u sys
Meitschi use schicken i Nacht u Nébel! So &ppis férmt
si doch niit! o

Susi: Bi Nacht u Néabel cha me mit syne Gedanke so schon
aleini sy . . .

Frau B.: Es war aber gschyder, Dihr wéret mit Eune Gedanke

nid aleini! E dryssgjéhrigi Tochter! U verlieret Euer schon-
schte Jahr, fiir ne Vatter tiber Wasser z'bha wos nid ver-

dienet. _
Susi: Syt er ganz sicher, dass das verlorni Jahr sy?

Frau B.: Mi cha d'Ufopferig o zwyt trybe — das han i scho
méangisch gseit zu myne Lite.

Susi: Sy Piflicht tue un es Opfer bringen isch nid geng ds
glyche.

Frau B.: Lydet Er nid drunter? (Susi senkt den Kopf.) Also!
Susi: Jede Montsch muess mit sich sédlber fertig warde.

" Frau B.: U wenn ers nid wird?

Susi: De geit d'Wilt glych wyter.

Frau B.: Isch das e Troscht! (Weich:) Susi, Dihr weit ech i
méangem 6ppis vormache. Aber ander Liit gseh heiter.

Susi: Bi sich sdlber gsdche sie o méngs.
Frau B.: Aber mi isch numen einisch jung.

Susi: Mi isch o numen einisch alt. My Vatter het mi jetz

notig.
Frau B.: Seit er nech Dankheigisch derfiir, dass Dihr nech
ufopferet?

Susi: Han ig ihm danke gseit, dass &r mi uferzoge het?

Frau B.: I zdche Jahre syt Dihr en alti Jumpfere, we der
nid fir Euch sdlber lueget.

Susi: Wéar das e Schand?
Frau B. (kopfschiittelnd): Mit Euch wird me nid fertig.

8 Auftritt: Susi, Frau Béatzi, Walser.

W alser (mit Kochmiitze und weissem Schurz von links): Isch
das die Metzgete?

Frau B.: Bis Dihr ech usbsunne heit gob der wollit cho,
chénnt me stérbe.

Walser: Das wér e schéne Tod.
Frau B.: Wo syt er wider so lang gsy?

Walser: I ha miesse ne wyte Rank ndh um e Zumbrunn
ume.

Frau B.: Heit er ihm ume ds Muul aghénkt?
Walser: Wie er mir, so ich ihm.
Frau B.: Was heit er o geng mit ihm?

W alser: Er chas nid verputze, dass i der Jung bi vom Alte
— dass my Vatter Kapitdn worden isch u nid &r.

Frau B.: Dihr séttet begryfie, dass er a dam z'choie het.

Walser: Bin i d'schuld? Wenn er’s nid cha verwérche, séll
er sy Toéibi wenigstens am richtigen Ort uslah.

Susi: Tatet Dihr's a sym Platz o so exakt ndh?

W alser: Vilicht. Uf all Fall bangglen ig ihm hie und da ne
Chnebel zwiische d'Bel

Frau B.: Allez — chomet jetzt!
(Sie trdgt mit Walser zusammen einen der Kérbe nach
links hinaus.)

9. Auftritt: Susi, Walser, dann Schiepp.

Susi (schaut den beiden eine Weile nach. Wird dann auf In-
dergands Koffer aufmerksam, besieht sich den Namen auf
der Anhédnge-Etikette): Vo Genua? (Geht langsam wieder
nach rechts, lehnt sich an die Wand der Wartehalle, ver-
schrinkt die Arme und trdumt auf den See hinaus.)

Walser (nach einer Weile von links): So, jetz chunnt no der
Rischte. ’

Susi (ohne ihre Stellung zu dndern): Was hesch gha mit em
Vatter?

Walser: Krach.

Susi: Eine wird agfange ha.

Walser: I bi halt eifach sys rote Tuech — da cha me nit
mache.
Susi: We dne nume wettisch riiejig lah.

Walser: Das niitzti viell Bi ihm isch das chronisch.
Susi: U du hesch dys Freudeli dranne. ‘

Walser (ndhert sich ihr): Was gisch mer, wenn i mer das
Freudeli nimme leischte?

Susi (die bis jetzt immer nach rechts hinaus gesprochen hat,
dreht sich nach ihm um): Wosch es Gschéft mache mit dvr

Taktlosigkeit?
Walser: Mir chénnte morn zdme z'Tanz.
Susi: Ha nid derwyl
Walser: Du un ig!

Susi: Nei

Walser: Het ders scho en anderen atreit?

Susi: Das geit di niit a.

Walser: Cheibe stolz bisch worden ir letschte Zyt. Het der
dy Vatter verbotte mit mir z'verchehre?

Susi: I ha mer bis jetz myner Friinde no geng sdlber use-
glase.

Walser: I gseh nid y, warum mir zwol nis soétte flieh —
bloss will iiser Alten enand uf der Latte hei.

Susi: DFrou Batzi wartet uf dd Chorb da.

Walser: Es cha nid jede Kapitdn wérde. We's eim nid
glangt het, bruucht er derwage nid verruckt z'sy — oder?
(Er geht nach links, hebt den Meizgerkorb auf die Schulter,
wendet sich dann wieder zu Susi:) Un iiberhoupt — was
frage mir dém dernah, we die zwee Krach hei mitenand?

He?
(Schiiepp tritt von links auf.)

Susi: Das het mit ddm nit z'tue.

Walser: De gah mer also mom zame z'Tanz?
Susi: Nei

Walser: So sig wenigstens warum nid.

Susi: Will i nid ma.

Walser (h6hnisch): Bin i der z'weni schon?
Schiiepp: La se jetz rﬁejig — we sie doch nid wott!

Walser: Sie meint wahrschynlich, i woll der Vatter ergere
dermit.

Schiiepp: Da chonnt sie ersch no racht ha.

Susi: Du findsch doch Meitschi gnue wo mit der z'Tanz
chome, Turi.

Schiiepp: Aber sicherl U jetz fahr ab.

Walser: Pah! .
(Mit dem Korb auf der Schulter ab nach links.)

10. Auftritt: Susi, Schiepp.
Schiiepp: Was het er gsuecht, der jung Walser?

Susi: Oeppis a d'Gable flir morn.
Schiiepp: Dihr sbttet ech nid z'hert yganterle, Fraulein Susi.
Susi: Es git sich jede Montsch wie-n-er isch.

Schiepp: Saget ... lost Eue Vatter chly uf Euch?
Susi: Vilicht — albeneinisch.

Schiiepp: De wér i froh, we Dihr mit ihm wettet brichte.
I ha's vori probiert . . . das heisst, i ha an e Stei ane gredt.

Susi: Ueber?

Schiiepp: I zweine Jahre wird er f6ifesdachzgi. De muess.
er altershalber abgdh. Mir hei im Verwaltigsrat sy Fall
erérteret u sy nis einig worde, mi woll ihm e Rénte zue-
spréche.

Susi: Eme Ma, wo d'Dampfschiff aseilet?

Schiiepp: Er isch immerhin méngs Jahr lang Stilirma gsy!
— Was passiert isch, wei mer jetz nid no einisch usbeinle.
Es tuets, dass mer sy Aspruch uf ene Rénte tlie anerchenne
— kei gsetzliche, aber e moralische Aspruch.

Susi: Das wird ne freue un ihm wohl tue.
Schiiepp: S&tt me meine.
Susi: Was heisst das?

Schitepp: Mir hei-n-ihm e Bedingig gstellt. Das sy mer is
und ihm schuldig gsy.

Susi: Er dérf nimme treiche?

Schiiepp: Esisch mings vorcho i dene zdche Jahre won er
im Amt isch, wo nid hatt sélle sy. E Huuffe Reklamatione
sy by nis ygloffe — u geng isch es der Alkohol gsy. Jetz
muess er luege, sich zwdi Jahr lang z'stelle. Er weiss, um
was es geit.

Susi: Warum meinet er, Dihr heiget an e Stei ane gredt?

Schiiepp: I ha wolle sdge, er sott wilsse was uf em Spiel
steit. Aber allem a isch ihm das no nid récht klar. U drum
zellen ig jetz uf Euch, Frdulein Susi.

Susi (seufzt): Vor zache Jahre hatt es meh gnitzt.

Schiiepp: I weiss — mir hétte nid so lang s6lle zueluege.
Aber . .. jetz isch es halt -eso. Probieret Dihr ihm d'Augen
ufz’'tue so guet es geit. Mir verlange ja nid absolut dass
er kei Tropf meh . .. nume ddm wei mer sicher sy, dass
keiner Dummheite meh passiere, siisch chan er de sy Rén-
ten i ds Chemi schrybe. Bi der Wirti i der Linde han is
bereits diiregsetzt, dass men ihm dert niit meh git won ihm
schadt — u we Dihr jetz o no récht guet zue-n-ihm lueget,
Fraulein Susi, de sott fiir sys Alter gsorget sy.

Susi: I danken ech viel mal, Herr Schiiepp.

Schiepp (macht sich zum Abgehen durch den Strandweg
bereit; sie siehen beide rechts aussen): 1 hdtt ihm gdrn

Oppis Bessers zuegha, Euem Vatter. Aber schliesslich heisst
es jetze rette was no z'retten isch.

Susi: ... Ja

Schiepp: Schad, dass Dihr am meischte miiesset drunter
lyde.

Susi (lehnt an die Wand der Wartehalle): Vilicht bin i fir
das da . . .

Schiepp: Ach, was &cht no! — We Eue Vatter einisch z'
grachtem am Schdrmen isch, miiesst er de a Euch sédlber
danke.

(Indergand tritt von links auf.)
Susi: Mir wei de luege.

Schiepp: Herrgott . . . dorfet Dihr de keiner Aspriich a
ds L&be stelle?

Susi (trgumt in den See hinaus): Ds Laben isch léng.

Schiepp: Das han ig ou einisch gmeint . . . u nachhér bin
ig ungsinnet en alte Krouteri gsy! — Also, syt so guet u
sprdchet de em Vatter chly zue! Uf Widerluege!

Susi: Adie, Herr Schiiepp.

(Schiiepp ab durch den Stirandweg. Susi haf wdhrend des
Gesprichs immer starr nach rechts gesehen.)

11. Auftritt: Susi, Indergand.

Indergand (hat erst nach seinem Koffer gegriffen, will
wieder ab nach links, besinnt sich, wartet ein Weilchen,
dann): Was gseht er dert usse, Fraulein?

Susi (dreht langsam den Kopf nach ihm): ... Nébel.

Indergand: Isch das intressant?

Susi: Mi luegt iiber ds Wasser . . . es hort nienen'uf. Mi cha
sich vorstelle, es syg ds Meer. Mi gseht ke Horizont u kes
Aend . . . da usse verschwiimmt u verlouft alls.

Inderga nd (stellt den Koffer wieder ab): I danken ech —
dass der mer d'Gufere goumet heit.

Susi: I war sowieso da blibe.

Inder gand: Fir nech Gedanke z'macheq tibere Nébel?

Susi: Fir aleini z'sy.

Indergand: Das heisst...1iheig hie eigetlich ntit verlore?

Susi (wendet sich ihm ganz zu): Nei, nid das.

Indergand: Ich moch ech nid iiberlage sy.

Susi: Blybet nume.

Indergand (nach kurzer Pause): Isch nech der See z'chlyn?

Susi: Warum?

Indergand: Will der nech ybildet, er chénnti ds Meer sy.

Susi: Mangisch hitt me gdrn chly meh Witi.

I.n dergand: Ibiam Meer daheime.

Susi: I weiss es . . . Herr Indergand.

Indergand: WA4r het Euch gseit wie-n-i heisse?

Susi: Eue Name steit uf der Gufere.

Indergahd: Ach sol — Dihr gienget also gdrn furt . . .
i d'Fromdi?

Susi: Wele Montsch mécht das nid einisch?

Indergand: Warum blybet er de hie?

Susi: Mangisch isch men abunde. '

Ind e.r,g. a nd: Mi muess sich chénne lse.

Susi (nickt): Ja ... Was machet Dihr z'Genua?

Indergand . 1 boue Hiiser uf, wo ander abgrisse hei.

Susi: Syt er scho lang dert?

Indergand: Sit my Muetter gstorben isch — z&h Jahr.
Susi: U jetz heit er Ferie?

Indergand (nickt): Es isch e sdlte schone Wintermonet.
Susi: Aber am Abe nédblets.

Indergand: Derfiir sy d'Tage descht sunniger! — Stdren
ech nid, Friulein? We Dihr lieber weit aleini sy . . .
Susi: Dihr storet nid.

Indergand: Leider verstahn is nid rdcht Konversation z'
mache. =

Susi: We ders guet chonntet, wéret er mer zwider.

Indergand: Ibindmlich ou ... wie seit me .. . en Einzel-

ganger.
Susi: Ou?
Indergand: Syt Dihr's nid?

Susi: Mit sich sélber aleini sy, isch méngisch schén . . . nid
zum s&ge.
Indergand: Mangisch, ja ... Aber Dihr heit rdcht. Drum

han i mi ou i das Né&schtli da verschloffe.
Susi: Het Eui Muetter hie gldbt?

Indergand: Nei, sie isch da gstorbe. I de Ferie. Im See
isch sie ertrunke.

Susi: Oh ...

Indergand: Es isch e Novidmbertag gsy wie hiitt. Sunne-
schyn . . . am Abe Nabel. Mit andere Gescht het sie pir
Dampfer e Rundfahrt gmacht. U bim Vernachte . . . aber
was intressiert Euch das!

Susi (gepresst): Erzellet . ..

Indergand: Bim Vernachten isch ds Schiff grad vor em
Lande uf ene Grienbank ufgfahre. Der Stiilirma heig
schynts es ldtzes Manéver usgfiiehrt — er syg nimme ganz
niiechter gsy. Item, my Muetter fallt iiber ds Glénder i See.
Wo me se usezoge het, isch es z'spédt gsy. (Lange Pause.)
Jetz chumen i se nach z&h Jahre wider cho bsueche, uf
em Friedhof. (Pause.) Aber i lingwylen ech dénk mit my-
nen Agldgeheite, Nit fiir unguet — das han i nid wolle.
(Pause.) Warum séget er niit?

Susi: Will i z’dénke ha.
Indergand: Darf i oppis frage?

Susi: Was?

Indergand: Dihr kennet mi niit . . . i ha Euch ou no nie
gseh gha . .. mir sy glouben i beidi zéme chly aleini . . .

Susi: Ja?

Indergand: Chdénnte mir is hie und da traffe?

Susi: Nei — das darf nid sy.

Indergand: Warum nid?

Susi: Fraget nid z'viel.

Indergand: Morn isch Sunntig. Mir chénnte zdme S.hly
iiber Land. Z'rede bruuchte mer weni oder niit. Es chénnt
jedes syne Gedanke nache hange . . . Heit er kei Luscht?

Susi: Nei.

Indergand: Mir chénnten uf e See use ruedere.

Susi: Nei.

Indergand: Das Nei chunnt nid vo Harze.

Susi: Aber es gilt.

Indergand: Dihr wirdet e Grund ha mer abz'sdge.

Susi: Ja ...

Indergand: I will d8 Grund achten u nimme wyter frage.

Susi: Herr Indergand — Dihr heit es Racht ne z'wiisse. Dass
der heiter gseht u mi begryffet . . . dd Stitirma, wo am Tod
vo Euer Muetter d'schuld isch — das isch my Vatter.

— Vorhang —

2.AKT.
Spielt am darauffolgenden Tag.

Terrasse vor dem Gasthaus zur Linde. Hausfassade als Hinter-
grund. In der Mitte Eingangstir, zu der zwei oder drei Stufen
fiilhren. Auf der Terrasse, beidseitig der Tir je ein Wirtshaus-
tischchen mit Stiihlen., Hinter der Kulisse von Zeit zu Zeit ge-
démpfte Tanzmusik.

1.Auftritt:Indergand, Zumbrunn, dann Frau Batzi.

{Indergand sitzt schreibend am Tischchen links, vor sich
ein Glas Kaffee. Am Tischchen rechts sitzt Zumbrunn, nicht
ganz niichtern, aber auch nicht betrunken. Er hat nichts
zu trinken vor sich. Er knurrt missmutig etwas vor sich
hin, halb zu sich selbst, halb an die Adresse Indergands.
Dieser nimmt zuerst gar keine Notiz von ihm.)

Zumbrunn: Isch doch bim Hagel wahr! Sie hei mi eifach
nid wblle, das isch der Witz — aber d'schuld g&h het me
ds Suufe. He nu, der Walser het ja geng uf dd Poschte
gspanyflet . . . (gestikulierend) un es isch eifach e cheibe
Lugi we sie bhoupte es heig ke Néabel gha. Sogar ziinftig
het es gniblet . . . i bi schliesslich o 6pper — u sie sélle
mer jetz d@ndtlige dppis z'suuffe bringe! I ha's no geng zahlt.
bis jetz! (Er haut auf den Tisch.) He, chunnt da Schnaps!
. . . BEs stimmt namli nid was sie sdge . . . das isch e blodi
Richthaberei vom Walser, will er het wdlle Kapitdn warde.
Das het ne so passt, mi zum alten Yse z'gheie, dene . . .
Sie suuffe ja o, wes niemer gseht . . . (zu Indergand)
Gloubet Dihr 6ppe, der Walser syg der brever?

Indergand (blickt auf): Was meinet er?
Zumbrunn: Erisch e ganz diirtribene Gouner.
Indergand (geistesabwesend): Allwag scho . ..
Zumbrunn: Wisset Dihr vo wam i rede?
Indergand: Kei Ahnig!

Zumbrunn: Vom Walser.

Indergand: Tuet mer leid — i kenne da nit. (Er schreib!
weiter.)

Zumbrunn (stockend, mehr zu sich selber}: Aber was gilts,
die sy a Létze cho . .. die sélle nid meine . . . das hei sie
alls eso greiset, will nen im Wég bi gsy . . . Mit dene Brie-

der will i de no einisch e Furen ege, allwdg! (Zu Inder-
gand) Wiisst er, Gser Labtig isch er geng e schldchte Hund

gsy.
Indergand (schaut auf): War?

Zumbrunn: He &be, der Walserli!
Indergand: Schén, Dihr wardets wiisse.

Zumbrunn: Ja i ha nen erfahre! U der Jung isch ke Drack

besser,’ dd Schnuufer . . . U jetz wei sie mer niit meh z’
suuffe gdh . . . wie we me riidig wér behandle sie eim, die
Lumpehtind . . . u gnéblet het es de glych, gob sie gébis
zue oder nid . . . (Schiffsirene aus Distanz) Hab di stilll

Wirsch wohl mége gwarte!
Frau B. (ous der Tiire): Zumbrunn, es chunnt es Schiff.
Zumbrunn: U der Walser isch Kapitdn! Un i darf ds Seili

hin u har schlangge . . . Warum gits eigetlich ke Schnaps
hiitt?

Frau B.: Will er nech nid guet tuet. Goht Dihr jetz a d
Léndti.

Zumbrunn: I wott wiisse war es Récht het mi derewdg . ..

Bin i bvogtet? He? Ueberobe liidere sie dénk o nid Brunne-
wasser . . .

Frau B.: Da vore chunnt ds Schiff. Gloubet Dihr, es gang
nech besser, we der wider einisch nid uf Euem Poschte syt?

Zumbrunn: A pah!
(Er stehi schwerfdllig auf und geht nach rechts ab.)

2. Auftritt: Indergand, Frau Bétzi, dann Ambiihl
Frau B.: So — u wie gfallts ech by nis?
Indergand: I cha nid chiage.

Frau B.: Chly larmig isch es hiift.

Indergand: Macht niit, das geit verby! — Saget einisch,
Frou Bétzi, isch da opper im Dorf, wo schoéni grossi
Herbschtaschter im Garte het?

Frau B.: Ja ... da chéit er numen em Zumbrunn syner
meine. Das isch di, wo vori da a ddm Tischli ghocket isch.

Indergand: D& gseht mer nid grad us wie ne Bluemelieb-

haber.
Frau B.: Nei, der Schnaps seit ihm meh. Sy Tochter luegt
zum Garte.

Indergand: Wo wohnt d& Zumbrunn?

Frau B. (deutet nach links): Da miiesst er d'Houptstrass hin-
dere bis zum vierte Hus, nachhir ds Wégli linggs abe, u
we der dert e Garte gseht mit de schonsten Aschter landuf
landab, de syt er am richten Ort. :

‘Indergand: Danke fiir d Uskunft.

Frau B.: Isch garn gscheh! — Intressieret Dihr nech fiir die
Blueme?

Indergand: Ja, chly.
(Ambiihl kommti erhitzi aus dem Hause.)

Frau B.: Machts heiss? :
Ambihl: I ghére nid zu dene wo bim Tanze chalt iiber-
choéme.
(Indergand ab nach links.)
Frau B.: Meitschi het es allem a gnue doben im Saal?

Ambihl: Nume die wo men uf se wartet chome nid.
Frau B.: Wie heisst das Chind?
Ambiihl: Sie isch keis Chind meh.

Frau B.: Drum laht sie nech zable.

Ambiihl: Nei — sie het mer scho gar nid fiir sicher zue-
gseit. (Er erspdht hinter der Kulisse rechts jemanden, ruft
freudig hinaus) Susi!

Frau B.: Ach so, die . . .

Ambihl: Heit er gseh, sie chunnt!

Frau B.: De will i nid stére. (Mit Indergands Kafieegias ab
ins Haus.) ' ) '

3 Auftritt: Ambihl, Susi.
Ambihl: I ha bal gmeint, du heigsch mi vergdsse, Susi.
Susi: Han i der dppis versproche gha?

Ambiih!: Descht meh freuts mi dass dchunnsch.
Susi: Hesch uf mi gwartet?

Ambihl: Uf win siisch, we nid uf di?
Susi: I ma nid ufe ga tanze.

Ambihl: Susi! I ha mi gfreut druf.

Susi: Freusch di halt uf en es anders Mal.
Ambiihl: Es anders Mal — das cha lang gah.
Susi: De freusch di balt descht lenger.
Ambiihl: Du wirsch . .. e Grund ha?

Susi: Mi tuet niemer ohni Grund ettﬁﬁscﬁe.
Ambihl: Susi...

Susi: Ja?

Ambiihl: Eren andere tdt i chiiderlen u béttle . . . u wes
miiesst sy, wiird i frach.

Susi: Warum trousch di das bi mir nid?
Ambiihl: Das gspiirsch du vilicht sédlber. -
Susi: ... Mir wei vo 6ppis anderem rede.

Ambiihl: Ja. Chumm sitz da zueche.
(Susi setzi sich auf den angebotenen Platz am Tisch rechis.}

Ambiihl: I weiss nid was d'schuld isch — aber vor dir stahn
i méngisch wie ne Schuelbueb da.

Susi: So han i di nie behandlet.

Ambiihl: Nei — es lyt a mir sdlber. Un i bi doch siisch nid
schiiiich. '

Susi: Wosch nid ufe ga wyter tanze?

Ambihl: Mit ix eire? _ '

Susi: Warum nid? Das wér gschyder als der Gedanke mache.

Ambiihl: D'Gedanke chéme vo sélber. Susi — my Muetter
het viel uf dir.

Susi: Isch's migli?

Ambiithl: Sie isch scho uf der eltere Syte. U sie redt geng
dervo, es chonnt ungsinnet en Aenderig gdh. '

Susi: Alt Liit rede viel vom Starbe.

Ambihl: Sie gsdachs garn, wenn i vorhar . . . am en Ort
daheime Wwar. _

Susi: Das wirds de scho gé&h.

Ambiihl: Verwiche het sie gseit, we sie eini als Sithnis-
wyb chénnti gdrn ha . . . warsch es du.

Susi: Das het sie gseit?

Ambiihl: Ja. (Susisteht auf.)...Han ig 6ppis Dumms . . .

Susi: Nein, aber i muess gah.

Ambihl: U Bscheid gisch mer keine?

Susi: Seppi, du bisch e treui Seel. Du bisch mer e lieben 1
guete Frind. Warum . . . warum sott es anders wérde?

Ambihl (verlegen): ... My Muetter het das denn gseit.

?

Susi: I will de mit ere rede.
Ambiihl: Hesch en andere gdm? E bessere?

Susi: Wes eso war, htt i ders gseit. Jetz muess i gah. (Ab
nach links. Ambtihl schaut ihr in gedriickter Stimmung
nach. Im ndchsten Augenblick kommt sie zurtick, ergreift
mit beiden Hénden seine Rechte.) Adie, Seppi! (Ab nach
links.)

4. Auftritt: Ambiihl, Schiiepp, Batzi.
(Ambtihl schaut immer noch Susi nach. Schiiepp und Bdtzi
von rechts.)

Schiiepp: Chly Triebsal blase?

Bitzi: Heit er keis Meitschi gfunde fir z'tanze?

Ambihl (abwesend): Albeneinisch muess men o verschnup-
pe. (Er griibelt wdhrend des Folgenden schweigend vor
sich hin.) :

Schiiepp (setzt sich mit Béizi an den zweiten Tisch): Also
Herr Batzi, im Prinzip war d'Dampfschiffgsellschaft yver-
stande, will e Neubou z'letscht am Aend kei Luxus isch.
Aber d'Gmein muess d'Helfti vo de Chéschten iiberndh.

Batzi: D'Gmein het ke Gald.
Schiepp: De soll sie o ke nobleri Dampfschiffstation ver-

lange.

Bdatzi: Mit eme Drittel vo de Chéschte choénnt sich der
Gmeinrat yverstande erklédre.

Schiepp: Uesi Gsellschaft muess o réchne.

Batzi: Dd Ydruck het me nid geng.

Schiepp: Warum?

B&atzi: We sie eme ne Dampfschiffseilabinder chan e Rianten
ussetze, de féhlt es am Ga&ld sicher nid.

Schiepp: Solle mer der Zumbrunn sym Schicksal iiberlah?
Batzi: D& chonnt wyterschaffe.

Schiepp: Wie lang no? — I bi grad vori an ihn a gloffe.
Er gseht us, wie wenn er ume ziemli t6if i ds Schnapsglas
yne gluegt héatt.

Bdtzi: Aber nid i myr Wirtschaft.
Schiepp: Zum Glick het Eui Frou Verstand.

Batzi (broust auf): Was tdt ihm das jetz no schade, wenn ig
ihm hie und da nes Glesli ufstellti?

Schiepp: Dass Dihr so chéit frage!
Béadtzi: I meines doch nume guet mit ihm.
Schiepp: Ds Guetmeine sétt nid nach Schnaps schmécke.

Bé&tzi: Bordeaux chan ig ihm nid ufstelle, Er tit nen o gar
nid né&h,

Schiepp: Dihr wiisset scho was der z'tiie heit.
Bédtzi: Ah pah!

Schiepp: Der Zumbrunn wird me friiecher oder speter im

ene Asyl milesse versorge, im ene Altersheim. U da stt
er no nid vollig z'Hudels sy.

Béatzi: Bi syr Tochter isch er einschtwyle no guet ufghobe.
(Ambiihi wird aufmerksam.) '

Schiepp: Die blybt o nid geng drvssgi.

Bdtzi: Was heisst das?

Schiepp: Einisch wird sie ou a sich silber wélle dénke.
Bétzi: Ds Labe louft ere nid dervo.

Schiepp (kopfschiitielnd): Das isch gredt!

Bé&tzi: Ja—u jetz muess i ga zur Sach luege. (Ab ins Haus.)

5 Auftritt: Ambiihl, Schiepp.

Schiiepp: Was diecht Euch?

Ambiihl: I ha nid glost

Schiiepp: Aber d'Ohre gspitzt. Chly o6ppis geit Euch ja die
Sach cu a.

Ambihl (schaut ihn gross an}: Wieso?

Schiepp: I ha die letschte Wort ghért wo der mit der
Fraulein Zumbrunn brichtet heit.

Ambihl: Darf me nimm mit eme Meitschi rede?

Schiiepp: Bhiietis wohl! — Hets nei gseit?

Ambihl: Zu was?
Schiepp: Scho récht . . . Wiisst er, warum's nei gseit het?

Ambihl: Herr Schiiepp, i chume nid nache . . .

Schitepp: Pah!Ibinidblind u cha mer guet vorstel}e, c.ia.ss
Dihr mit em Susi 6ppis anders heit diire gno als d'Politik.

Ambithl (seufzt): Icha niit afah mit ihm. Gar niit.

Schiiepp: Das isch ring z'erkldre. Es lydet unter dam, wo
sy Vatter agstellt het.

Ambihl: Was het & dermit z'tiie?

Schiiepp: Esisch vo Natur es fyns Meitschi. Es ghort, dass
d'rat . ..

Ambihl: Niemer redt dervo!

Schiepp: Aber mi dénkt dra.

Ambihl: He ja — ime Dorf wo alls enand kennt.

Schiiepp: Drum muess es zu dam Dorf us.

Ambithl: U nachhdr?

Schiepp: Dihr wiisset was Minderwirtigkeitsgfiiehl sy?

Ambihl: Ungfdhr scho.

Schiepp: Mit dene schlaht sich ds Susi ume. Es seit sich,
was der Vatter agstellt heig, das farbi i den Auge vo de
Lit ou uf ihns ab.

Ambihl: Wir wett jetz ihm e Vorwurf mache!

Schiepp: D& Vorwurf ligt fir ihns i der Luft. Es gsplirt ne

— oder gloubt ne z'gspiire. Un us dém Grund, will es meint,
es sygi nid was anderi Meitschi . . . wége dam zieht es si
zriigg, verschliiiift sich i sich sdlber yne, trouet si nid dra
z'gloube, dass es ou fiir ihns es Gliick choénnti géh. So ver-
rinne d'Jahr, un e wértvolle Montsch geit unter ds Ysch.

Ambihl: Warum chunnt es nid los vo der faltschen Ystel-
lig? ;

Schiepp: Néhts afen einisch usen us der Aengi da. Ver-
pflanzets an es Ort, won es nimme geng muess forchte,
das oder &dis Woéschwyb schwiétzi dumm {iber ihns oder
sy Vatter. |

Ambihl: Aber dr redt ja geng dervo!
Schiepp: Drum chunnts nid driitber ewdgg. U drum ghért

der Zumbrunn in es Altersheim, dass ds Susi adndtligen a
sys eigete Labe cha dénke.

Ambihl: Dihr meinet — de wiird es wider ihns silber?

Schiepp: Ja. We das Meitschi einisch dém Druck ab
chunnt, wird es wider e neue Méntsch. L&ht ihm no zwéi
Jahr Zyt, bis em Vater sy Existdnz gsicheret isch. De chan

es e schwdri Burdi abstelle . . . 1 nachhér seit es vilicht
nimme nei.

6. Auftritt: Ambihl, Schiiepp, Frau Bitzi.
Frau B. (iritt vor die Tiir): Tiiet er philosophiere?

Schiepp: Ja — mir hei grad usgrichnet, wie méngi Bier-
flasche dass es mangleti fiir ne Leitere zum Mond ufe
z'boue.

Frau B.: Wott sich der Herr Ambiiehl dert\ufe verzieh?

Schiiepp: Nei — er fiichrt sich bloss uf, wie wenn er vo
dert oben abe gheit wér.

Frau B. (zu Ambiihl): Isch nech ds Tanze scho verleidet?

Ambihl: Nei, aber die ganzi Chilbi isch mer zwider.
(Ambiihl ab nach rechts.)

Frau B.: Herr Ambiiehl . . .
Schiepp: Lo6ht ne.
Frau B.: Was het er?

Schipp: I han ihm d'Ohre voll gschwatzt.
Frau B.: Mit was?
Schiepp: ... Vilicht hei mer doch echly gphilosophiert.

7. Auftritt: Schiiepp, Frau Batzi, Walser.
(Walser in weissem Schurz, Kochmiitze, tritt vor die Tiir.)
Schiiepp: Luft schnappe?
Walser: Ja. I der Chuchi erworget me fasch.
Schiepp: Oepper muess halt ds Opfer sy. -
Frau B.: Am Abe heit er de frei.
Walser: Denn sy die schénschte Meitschi de vergdh, un
i cha ne nacheluege.
Schiepp: So probieret ers halt mit de zwditschénschte.
Walser: I gibe niit uf Ladehiieter.
Frau B.: Wenn i ds Susi wédr — flir Euch hétt i mi o bedankt.
Schiepp: Ach — no ei Verehrer?
Walser: Was no eine?
Frau B.: Heit Dihr aleini ds Récht, eme schéne Meitschi
nache z'loufe?
Walser: Grad wie wenn i dere nache lief!
Schiepp: Oh, mit em Susi dorft me sich-scho zeige!
Walser: U derby riskiere, dass eim der Alt der Schéddel ver-
tatscht.
Frau B.: Dihr syt e Stiirmi.
Schiepp: Un i gangen einisch ga luege, was die junge
Lit hiittigstags unter Tanze verstoh.

Frau B.: Réichts hinten im Saal hets no Platz.
(Schiiepp ab durch die Tiur.)

Walser: Dass ders nume wiisset — a ddm Meitli isch mir
niit glage.

Frau B.: Sit's nech abgwunke het?

Walser: Da Krach mocht i gseh wo der Ait miech.

Frau B.: Séget doch nid geng der Alt!

Walser: D& ergeren i no einisch grien u blau.
Frau B.: U 16ht sider d'Bratwiirscht abrédnte.

Walser: Pah, das merkti iser Rueche ja nid . . . U we mer
ds Susi abgwunke hé&tt: das isch mir Luft.

Frau B.: Dihr redet nume verddchtig viel von ihm.
Walser: Was isch iiberhoupt Apartigs a ddm Meitli?

Frau B.: We Dihr das nid gseht, syt er blind.

Walser: Das isch doch kes Haar brever weder anderi.
Frau B.: Chunnt druf a, was men unter Bravheit versteit.

Walser: We sie mit eim cha abhiipfe, so zitteret sie dank

o los.
Frau B.: Redet nid geng so . .. so ordindr. Ds Susi geit nid
mit jedem.

Walser (deutet nach links): Schynt mer grad!

Frau B.: Nei, das laht si nid vom erschtbeschte zaagge.
Walser: Lueget einisch da ibere! (Deutei mit dem Kop:.)
Frau B.: Was isch das Griisligs! E Feriegascht.

Walser: D3 isch no ke Tag by nis . . . u scho hout sie's mit
ihm.

Frau B.: Laferet nid so dumm!
Walser: Er het sen Omel gschnappet — oder nid?

Frau B.: Marsch — klimmeret ech jetz um Euer Bratwiirscht!
(Beide ab ins Haus.)

8 Auftritt: Indergand, Susi.

(Beide kommen in Gedanken versunken von links. Sie ste-
hen erst eine Weile still.)

Susi: I danken ech fiir d'Begleitig.

Indergand: Es Z&metréffe wo me nid gsuecht het isch
dopplet schén.

Susi: Gfallts nech i Gsem Dorf?
Indergand: I ha vori d'Aschter i Euem Gértli aglueget.

Susi: Wohér wiisset Dihr dass das myner sy?

Indergand: I ha d'Wirti gfragt.

Susi: Heit Dihr Freud a de Blueme?

Idergand: We sie mer Oppis bedite, ja. (Pause.) U Euer
hei mer 6ppis beditet.

Susi (schweigt, geht zur Tir, besinnt sich, setzt sich dann
auf einen Treppentritt, zieht die Knie an und verschrdnkt
die Hénde dartiber) . . . Git es z’Genua keiner Aschter?

Indergand: Nei. (Er begibt sich langsamen Schrittes eben-
falls zur Tiir, steht neben der sitzenden Susi, den Riicken
an den Tiirpfosten gelehni, und schaut ins Weite.) Aber
ou kei Nébel.

(Im Folgenden reden die beiden nicht direkt zueinander, d.
h. sie schauen sich nicht an, sondern jedes blickt gedanken-
versunken vor sich hin.)

Susi: Isch es schén dert unte?

Indergand: ... Es isch nid liecht, der Charakter vo der
Landschaft z'beschrybe. Sie het &ppis Stréngs — Schwiérs

_u Frémds. A der franzosische Riviera isch es vilicht
schoner, heiterer, ungsorgerter. Dert . . . moussiert alls,
wenn i so darf sige. Hingége d'Landschaft vo Genua —
die isch wie ne starche Wy. Mi cha sich vorstelle, sie syg
us em Charakter vo dene Liit dert gmodlet worde . .
Versttht er wie nis meine?

Susi: Ja.

Indergand: Sie isch stotzig, felsig u wild . . . sie chlabt
zwiische de Birge un em Meer — u sie wirkt uf eim wie
ne grossi Lydeschaft. Alls isch voll Ruine ... un uf de ver-

schlagnen u verbrésmete Steine spile d’ Chind — viel Chind
. u d'Froue, wo usgseh wie Gstalten us der Bible, trage
schwiri Laschten uf em Chopf u freue sich a ijhrem arm-
sdlige Ldbe . . . u lachen u singe u sy frindtlig mit eim.
(Susi schweigt. Indergand schaut sie an, ob sie nichts zu
antworten habe und fdhrt dann fort.)
U de isch ds Meer da . .. u d'Wyti ... dWyti ohni Aend.
Ds Meer labt u zieht der Ahte, u wes ganz riejig isch, gbh
syner Wille geng no héodcher als die uf euem See, we se
der Féhn poitscht . . . u wes stiirmt, de isch es gross, ganz
gross. De steit me da, am ene Felse, u lost der Brandig
zue . . . u albeneinisch jagts eim Schuum i ds Gsicht . . .
Gallet, i langwylen ech mit mym Phantascht?




